Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 27ain o Ebrill 2010, yn Y Sefydliad Coffa, Llanrug.
1. Croesawodd GH bawb i’r cyfarfod. 
2.
Yn bresennol: Cyngh. Goronwy Hughes (GH), Cyngh. Avril Jones (AJ), Cyngh. Alan Pritchard (AP), Cyngh. Delyth Tomos (DT), Cyngh. Derfel Jones (DJ), Cyngh.Nan Humphreys (NH), Cyngh. Meirwen Lloyd (ML), Cyngh. Hefin Jones (HJ), Cyngh. Meryl Green (MG) ac Emma Williams (clerc). 

Hefyd yn bresennol am eitem 3 – Gareth Roberts (GR) ac am eitem 10 Chris ac Emma (Heb gofnodi eu cyfenw).
Ymddiheuriadau: Cyngh. Eryl Roberts (ER) Cyngh. Clifford Williams (CW). 
3. Sgwrs gyda Mr Gareth Roberts: Dechreuodd Mr Roberts drwy ddweud ei fod eisioes wedi cyfarfod gyda Mr Dafydd Whiteside Thomas i drafod beth i’w gynnwys ym mhanffledi llwybrau cyhoeddus y gymuned. Dywedodd pawb eu bod yn hapus i’r ddau gyfarfod a’u bod yn ddiolchgar o fewnbwn Mr Thomas. Dangosodd GR fap o lyn Padarn yr oedd yn gweithio arno ar hyn o bryd. Gofynnodd os oedd gan unrhyw un syniadau o beth y fyddent hwythau yn hoffi ei gynnwys yn y pamffled. Nid oedd syniadau ar hyn o bryd. Cytunwyd y byddai croeso i GR fynychu bob cyfarfod o hyn allan am rhyw gyfnod byr ar ddechrau’r cyfarfodydd er mwyn dweud sut oedd yn dod ymlaen gyda’r pamffled. 
Cyrhaeddodd MG a DT y cyfarfod. 

Gofynnodd GR os oedd y pamffled am gynnwys Llanrug a Chwm y Glo. Cadarnhawyd y byddai yn cynnwys y ddau bentref, y gymuned i gyd. Dywedodd felly y byddai yn rhaid iddo wneud gwaith ymchwil am y ffinniau. Dywedodd DJ fod ganddo fapiau arbennig o hyn ac y byddai yn eu pasio ymlaen i GR. Cytunwyd y byddai’r clerc yn bwynt cyswllt i GR. 

Dywedodd GR ei fod yn gobeithio gorffen y pamffled erbyn yr Haf. Dywedodd NH y byddai yn braf cael rhoi pamffled i blant y ddwy ysgol cyn i’r ysgolion gau am wyliau’r Haf. Penderfynwyd anelu am hyn, ond cytunwyd i beidio a brysio’r broses gan ei fod yn bwysicach sicrhau fod y pamffled yn iawn na’i orffen cyn yr Haf. 
Holodd GH faint y byddai yn ei gostio. Dywedodd GR fod 5,000 o fapiau wedi costio £4,800 i Gyngor Cymuned Llanddeiniolen. Dywedodd y clerc fod hyn yn debyg i’r gyllideb a bod y cais i First Hydro wedi ei seilio ar y ffigyrau yma am argraffu 7,500 o bamffledi. Cytunwyd i wneud 7,500 i gychwyn. Diolchodd GR am gael y cyfle i wneud y gwaith. Diolchodd GH iddo am fynychu a gadawodd y cyfarfod.

Am nad oedd Chris ac Emma yn cyrraedd tan 8 o’r gloch, aethpwyd ymlaen i drafod gweddill y rhaglen. Gweler yr eitem yma o dan eitem 10 isod.
4.
Datgan Buddiant Personol: I’w datgelu fel y maent yn codi.
5.
Cadarnhau Cofnodion:. Cadarnhawyd cofnodion Mawrth. Cynnigwyd gan AP ac eilwyd gan AJ. 
6.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd GH fod Richard Williams wedi cyfrannu £750 tuag at y ffens newydd ym mharc chwarae Glanmoelyn. 

· Dywedodd y clerc fod Mrs Gwawr Evans wedi cwyno eto am y llwybr ger Llain Gro. Dywedodd nad oedd Cyngor Gwynedd wedi gwneud gwaith digonol ar y llwybr yn ddiweddar. Penderfynwyd y byddai’r clerc yn ceisio trefnu cyfarfod safle rhwng syddogion o Cyngor Gwynedd a Mrs Evans a’i gŵr.
· Dywedodd y clerc nad oedd Asiantaeth yr Amgylchedd wedi cysylltu gyda hi am y dŵr yng nghae Glanmoelyn hyd yma ac y byddai yn cysylltu gyda hwy.
· Dywedodd ML ei bod wedi mynychui cyfarfod Un LLais Cymru yn ddiweddar. Dywedodd fod Mr Meic Davies wedi bod yno, sef brawd MG, a’i bod yn credu mai ef y dylid cysylltu gyda am y dŵr yng nghae Glanmoelyn.
· Dywedodd GH y byddai yn cysylltu gyda Mr Pugh am dynnu i lawr cysgodfan bws ar Ffordd Llanberis.
7.
Gwelliannau i Barc Chwarae Cwm y Glo: Dywedodd y clerc nad oedd wedi clywed dim am y cynllun hwn. Dywedwyd na fu cyfarfod cyhoeddus yn y pentref a penderfynwyd tynnu’r eitem o’r cofnodion nes bydd rhywbeth yn digwydd gyda’r cynllun.

Trefi Taclus: Dywedodd AP ei fod wedi gofyn i rhywun am dynnu pyst y ffens o’r cae ond ei fod angen rhywun i osod y pyst newydd a’r byrddau picnic. Nid oedd neb yn gwybod am neb a fyddai yn gallu gwneud hyn. Dywedodd y clerc fod y teclynnau casglu sbwriel wedi cyrraedd a’u bod yn ei chartref.
8.  Caeau chwarae Llanrug: Glanmoelyn: Dywedodd y clerc ei bod wedi sgwrsio gyda chwmni GL Jones a’u bod am baratoi cynllun o’r cae chwarae a’i gyflwyno yn ein cyfarfod nesaf. 
9.
Llwybrau Cyhoeddus: Cytunwyd i drafod penderfyniad Cyngor Gwynedd i ariannu torri llwybrau category 1 a 2 yn unig ar gyfer 2010 mis nesaf pan y byddai Mr  Dafydd Owen wedi rhoi pris am dorri’r llwybrau hyn.
10. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor

      Sir a drafodwyd gan y Cyngor Cymuned mewn cyfarfodydd blaenorol:

CANIATAU:

· C10A/0016/23/R4: Creu mynediad newydd i dir amaethyddol – Llain o dir gyferbyn a Tai Bryngwyn, Llanrug.
· C09A/0388/23/LL: Estyniad i’r cwrtil – 2 Fron Oleu, Ceunant.
GWRTHOD:

· C09A/0628/23/LL: Estyniad llawr cyntaf ar gefn yr eiddo – Bro Dawel, Trevor Terrace, Llanrug.
Ceisiadau o’r newydd:

· C10A/0169/23/LL: Gosod tô llechi newydd ar yr estynniad tô fflat presenol a lleoli tanc olew yn yr ardd flaen; 2 Teras Arfon, Llanrug. Dim gwrthwynebiad – MG, DT. 
· C10A/0127/23/LL: Dymchwel adeilad allanol ochr a chodi estyniad deulawr yn ei le – 2 Bron Seiont, Pontrug: Dim gwrthwynebiad – AJ, DJ.
· C10A/0152/23/TC: Cais tystysgrif cyfreithloni defnydd yn ymwneud a chadw mynedfa gerbydol a lle parcio – 1 Teras Bryngwyn, Ceunant: Dim gwrthwynebiad, ond dylid tynnu sylw at y perygl am beidio lledu’r ffordd i gyd yma – DT, ML
Cyrhaeddodd Chris ac Emma. Penderfynwyd gwrando arnynt hwy ac wedyn i ddychwelyd at y rhaglen. Croesawodd GH hwy i’r cyfarfod a diolchodd y ddau am y cyfle i fynychu’r cyfarfod. Dechreuodd y ddau drwy sôn am yr ymddygiad gwrthgymdeithasol sydd yn digwydd yng nghae chwarae Nant y Glyn, sef cefn eu cartref. Roedd ardd gefn eu cartref, 51 Nant y Glyn gefn yn ffinio gyda’r cae chwarae. 
Dywedodd y ddau bod pobl ifanc yn yfed alcohol yn y cae, yn swnllyd ac yn niwsans. Dywedodd Chris fel roedd y pobl ifanc yn eistedd ar eu wal nhw gyda’u traed ar y fainc sydd yn y cae. Dywedodd y ddau y byddai symud y fainc efallai yn gwella’r sefyllfa, gan na fyddai eu wal nhw efallai mor ddeniadol i’r llafnau ifanc wedyn. Adroddodd y ddau engreifftiau o ddigwyddiadau annifyr yr oeddynt wedi ei brofi ers symud i’w cartref llai na blwyddyn yn ôl. 
Dywedodd Chris ei fod wedi cysylltu gyda’r Heddlu ar sawl achlysur a’u bod yn cydymdeimlo ac yn ymateb i bob galwad. Serch hyn, roedd yr ymddygiad yn dal i ddigwydd. Dywedodd hefyd fod ei gymdogion yn gwrthod galw’r Heddlu am fod ofn ganddynt. Cytunodd pawb fod y sefyllfa yn anodd a’u bod yn deall ofn trigolion Nant y Glyn. 
Gofynnodd DJ a fyddent yn fodlon tynnu lluniau’r plant a’u rhoi i Brifathro Ysgol Brynrefail. Cytunodd AJ gyda’r awgrym yma. Holodd ML a oedd y sefyllfa yn waeth yn ystod gwyliau’r ysgol – Atebodd Emma ei fod ac awgrymodd pe gellid cloi’r cae chwarae. Dywedodd GH na fyddai hyn yn bosibl gan nad oedd gan y Cyngor staff a fyddai yn gallu gweithredu hyn. Awgrymodd Chris wedyn pe byddai modd symud y cyfarpar chwarae i fan arall o’r cae. Nid oedd neb yn awyddus i wneud hyn ar hyn o bryd. 
Gofynnodd GH os oedd alcohol dal yn broblem yn y cae. Dywedodd Emma bod digwyddiad wedi bod wythnos yn ôl ble roedd ambiwlans wedi cael ei alw at ferch 13 oed oedd wedi yfed gormod o alcohol. 

Penderfynwyd ysgrifennu tuag at Ysgol Brynrefail a’r Heddlu yn adrodd cwynion y cwpl yma a gofyn am gymorth. Diolchodd y ddau am y cyfle i gael mynychu’r cyfarfod a gadawsant y cyfarfod.

Dychwelwyd at raglen y noson.

· C10A/0087/23/LL: Adeiladu 5 ty newydd a diwygio amod 2 ganiatâd cynllunio blaenorol – Ceir Cwm, Cwm y Glo: Gwrthwynebu ar sail gorddatblygu’r safle a phroblemau parcio enbyd y pentref sydd eisioes yn bodoli. Credir fod y cynllun yn anaddas ac allan o gymeriad yr ardal. Penderfynwyd gofyn hefyd os byddai’r cynllun yn mynd ymlaen, ble fyddai’r ceir sydd yn parcio ar y safle rwan yn parcio wedyn; AJ, AP. 
· C10A/0639/23/YA: Cais am hysbysiad ymlaen llaw i godi adeilad amaethyddol – Cae Rhydau, Pontrug. Penderfynwyd na ellid gwneud penderfyniad ar y cais hwn gan nad oedd digon o wybodaeth gydag ef. Nid oedd hi yn glir pa ddefnydd a fyddai yn cael ei wneud o’r safle na beth sydd eisioes yn digwydd yno.
· C09A/0388/23/LL:Estyniad i’r cwrtil ac estyniad gan gynnwys codi’r tô presenol a gosod tanc septig newydd – 2 Fron Oleu, Ceunant, Llanrug. Gan fod y cynllun eisioes wedi ei ganiatau, ni drafodwyd y cais.
11.
Cyllideb:
(a)Taliadau:
Llewod Llanrug

100891            £650.00


Cyflog Chwefror

100892
£264.16

Cyflog Mawrth

100893
£264.16


Ysgol Gynradd Llanrug
100894
£200.00


Clwb Ieuenctid Llanrug
100895
£100.00


Y Sefydliad Coffa

100896         £2,000.00


NWASBAH


100897
  £50.00


Shelter Cymru


100898
  £50.00


Dawns i Bawb


100899
  £50.00


Cwmni’r Fran Wen

100900
  £50.00


Polisi Yswiriant BCTV
100901
£363.56


Litterpickers


100902
£151.58


Menter Fachwen

100903         £3,104.93


Cymdeithas y Byddar

100904
  £50.00

Cymdeithas Alzheimer’s
100905
  £50.00

Gwyl Gerdd Dant

100906
  £50.00

Ffens cae Glanmoelyn

100907         £3,049.13






       £10,497.52
(b)Derbyniadau: 
Llog cyfrif cadw
 
    
         £0.93




Cyfranniad gan R Williams

     £750.00




Incwm Angladdau


       £50.00








     £800.93
Nodwyd y cyfranniad gan Richard Williams. Penderfynwyd ysgrifennu ato i ddiolch am yr arian.

(c) Ceisiadau am gymorth: 

Trafodwyd ceisiadau gan y sefydliadau canlynol a rhoddwyd y swm a benderfynwyd arno a’r cynnigwr ac eilydd wrth yr enw:

· Seindorf Arian Llanrug - £650 fel a benderfynwyd yn y cyfarfod diwethaf. (MG, AJ)
· Y GOGs - £50 (MG, AJ)
(ch) Adroddiad Ariannol: Cyflwynodd y clerc yr adroddiad. Dywedodd mai dyma ffigyrau terfynol y flwyddyn ariannol at 31ain o Fawrth a fyddai yn cael eu cymeradwyo yn y cyfarfod blynyddol mis nesaf. 
12.
Y Fynwent:

i. Diogelwch – Dim. 
ii.
Cyffredinol: Dywedwyd nad oedd Cyngor Gwynedd yn dod i wagio biniau’r fynwent os nad oedd HJ yn eu ffonio i ofyn wrthynt am ddod yno. Dywedwyd y byddai yn rhaid ceisio cael cytundeb ffurfiol gyda’r Cyngor ac y byddai hyn yn golygu talu i’r Cyngor am wneud hyn – gweler 19 (a ii) ar y rhaglen. Dywedodd HJ y byddai yn edrych ar y ffurflenni a chysylltu yn ôl gyda’r clerc.
     iii.
Incwm Angladdau – £50.
13.
Heddlu: Gwahoddiad i Fforwm Gymunedol Awdurdod yr Heddlu – Gwynedd. Yn anffodus, nid oedd neb am fynd.
14.
Materion gan y Cynghorwyr: 
· Dywedodd ML fod y fainc sydd yn Tan y Coed angen coed arni. Dywedodd bod y meini yn dal yn eu lle, ond nad oedd coed bellach. Dywedodd hefyd fod llawer o ganiau ac ysbwriel yn y safle. Penderfynwyd y byddai yn rhaid mynd i weld y safle. Roedd ML hefyd yn dweud fod y Cennin Pedr yn edrych yn hyfryd a’i bod wedi gwneud rhestr o’r llefydd eraill y dylid ystyried eu plannu ymhellach ymlaen yn y flwyddyn. 
· Roedd ER hefyd wedi gofyn i’r clerc os y byddai yn adrodd problem parcio ar gyffordd Ffordd Glanmoelyn. Penderfynwyd pasio’r gŵyn ymlaen i adran parcio Cyngor Gwynedd a gofyn wrthynt pa mor aml y maent yn dod i’r ardal a faint o docynnau maent wedi eu rhoi allan yn yr ardal.
15.
Asesiad Risg 2009-10. Dywedwyd fod asesiad risg o’r Cyngor Cymuned am y flwyddyn yn diweddu 31ain o Fawrth, 2010 wedi ei wneud a bod y gwaith papur gan y clerc.
16.
Adolygu Rheolau Mewnol 2009-10. Dywedwyd fod Rheolau Mewnol y Cyngor Cymuned am y flwyddyn yn diweddu 31ain o Fawrth, 2010 wedi eu hadolygu a bod y gwaith papur gan y clerc.
17.
Adolygu Rheolau Sefydlog y Cyngor. Dywedodd GH a’r clerc eu bod wedi edrych dros y rheolau mewnol. Penderfynwyd y byddai pawb yn eu darllen erbyn y cyfarfod nesaf ac yn trafod y newidiadau posibl oedd y clerc a GH wedi eu drafftio. Dywedodd y clerc y byddai yn anfon copiau o’r rheolau i bawb.
18.
Cofrestr Materion Agored: Dywedodd y clerc y byddai wedi diweddaru’r cofrestr erbyn y cyfarfod nesaf.

19.
     Gohebiaeth:

(a) Oddi wrth Cyngor Gwynedd:

Priffyrdd a Bwrdeistrefol:

· Ymateb am ein cais i gael biniau ac arwyddion baw ci.



Gwasanaeth Gwaith Bwrdeistrefol:

· Ffurflen i’w chwblhau am gostau gwagio biniau’r fynwent – Gweler pwynt 12 uchod.

Adran Rheoleiddio:
· Cynllun Datblygu Lleol Gwynedd – Gwaith Rhagbaratoadol. Edrychwyd ar y dogfennau a penderfynwyd ysgrifennu at Cyngor Gwynedd i ddweud nad oedd gan y Cyngor Cymuned yr adnoddau i fedru paratoi’r wybodaeth yr oeddynt ei angen. 
(b) Eraill:

(i)
Polisi yswiriant 2010-11, £1,101.52. Dywedodd GH y byddai yn syniad cael pris gan gwmni yswiriant arall ac y byddai yn cysylltu gyda’r clerc gyda manylion cwmniau eraill maes o law.
(ii) 
GW Jones – Torri gwair Ebrill £340. Cytunwyd i’w thalu.
(iii)
Anfoneb gan Achnashean Fencing Ltd £3,049.13. Roedd yr anfoneb eisioes wedi ei thalu gan yr awdurdodwyd y taliad yn y cyfarfod diwethaf. Dywedwyd pa mor dda oedd y ffens yn edrych.

(iv) Anfoneb Menter Fachwen £3,104.93 – O dan gynllun Trefi Taclus. Eto, roedd yr anfoneb wedi ei thalu gan fod yn rhaid talu’r anfoneb cyn 31ain o Fawrth yn unol â thelerau Trefi Taclus.

(v) Cais gan ymgeisydd y Ceidwadwyr yn Arfon am gyfarfod. Ni fyddai’r Cyngor yn croesawu ymgeiswyr, dim ond aelodau wedi iddynt gael eu hethol.  
(vi) Llythyrau yn diolch am grantiau gan y mudiadau canlynol: Shelter Cymru, NWASBAH, Ysgol Gynradd Llanrug, Dawns i Bawb. 

(vii) Anfonebau DW Lewis – Mawrth £250, Ebrill £250. Cytunwyd i’w talu.

(viii) Datganiad am y personau a enwebwyd a rhybudd pledleisio – Etholaeth Arfon, Etholiad 2010.

(ix) GIG Cymru – Ymgynghoriad Cyhoeddus Cynllun yr Iaith Gymraeg. Dywedodd NH Y byddai yn ceisio mynychu ar ran y Cyngor.
(x) Cyfeillion Cerdd Ieuenctid Gwynedd – Codi ymwybyddiaeth a gofyn am nawdd. Dywedodd AJ y byddai yn ceisio cael mwy o wybodaeth am y mudiad erbyn cyfarfod Mehefin gan na fyddai yn y cyfarfod nesaf.
(xi) Menter Fachwen – Codi ymwybyddiaeth am eu hystafelloedd cyfarfod. Mynegodd AP a GH ddiddordeb.
(xii) Polisi Yswiriant BCTV a phecyn ymuno.

(xiii) Comisiwn Elusennau – Poor House. Dywedodd GH y byddai yn edrych arno.
21.
Materion Eraill:

(a) Ffordd Osgoi: DJ a MG yn datgan diddordeb. Darllenodd GH lythyr yr oedd wedi ei ddrafftio am y ffordd osgoi, yn gwrthwynebu i’r ffordd frown. Cytunwyd i yrru’r llythyr ar ran y Cyngor. Dywedodd MG fod deiseb wedi ei ddechrau ym Mhontrug yn erbyn y ffordd frown a gofynnodd pe byddai modd i’r Cyngor Cymuned roi ei ymateb am y ffyrdd sy’n cael eu cynnig yn y wasg gan fod Cynghorau eraill eisioes wedi gwneud hyn.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 18fed o Fai 2010, Ysgol Gynradd Cwm y Glo. Bydd Cyfarfod Blynyddol hefyd yn cael ei gynnal ar yr un noson.

